
				এই পাতাটির মুদ্রণ সংশোধন করা প্রয়োজন। 
&Qbr মোহন অমনিবাস
আসিল এবং খাতার একটি স্থান খুলিয়া মিঃ স্যানিয়েলের হাতে তুলিয়া দিয়া কহিল, “এই সেই সাঙ্কেতিক লিপি, মিঃ স্যানিয়েল।” i o মিঃ স্যানিয়েল আগ্রহ ভরে পাতাটির উপর ঝুঁকিয়া পড়িলেন। তাঁহার মুখভাব সহসা মান হইয়া উঠিল। তিনি খাতাখানি বন্ধ করিয়া ক্ষণকাল চিন্তা করিলেন, পরে পকেট হইতে অতি সযত্নে একটি কাগজ বাহির করিয়া ভাজমুক্ত করিলে দেখা গেল, কয়েকটি ক্ষুদ্র ক্ষুদ্র কাগজের টুকরো কাগজখানির উপর আঠা দিয়া সংযুক্ত করা রহিয়াছে। মিঃ স্যানিয়েল এই কাগজখানি মিঃ সোমের হাতে দিয়া কহিলেন, “আপনি এই সাঙ্কেতিক লিপি আর কখনও দেখেছেন?”
মিঃ সোমের মুখ সহসা সাতিশয় গম্ভীর আকার ধারণ করিল। তিনি কিছু সময় কোন কথা বলিতে পারিলেন না; নীরবে অবিশ্বাস্য অর্থহীন দৃষ্টিতে কাগজখানির দিকে চাহিয়া রহিলেন। - -
মিঃ সোমের দিকে চাহিয়া রায়বাহাদুর প্রভৃতি উপস্থিত সকলের মুখেই অপূর্ব বিস্ময় ফুটিয়া উঠিল। '
মিঃ স্যানিয়েল পুনরায় কহিলেন, “বলুন মিঃ সোম, এর পূর্বে আপনি এই সাঙ্কেতিক শব্দগুলো দেখেছিলেন কি-না?”
মিঃ সোম বার দুই কাশিয়া কহিলেন, “হা, না, কিন্তু এও কি সম্ভব?” “কি সম্ভব, মিঃ সোম?” মিঃ স্যানিয়েল তীব্র কণ্ঠে প্রশ্ন করিলেন। মিঃ সোম একবার সকলের মুখের উপর পর্যায়ক্রমে দৃষ্টিপাত করিয়া সহসা উঠিয়া দাঁড়াইলেন এবং ‘এক মিনিটের মধ্যে আসছি বলিয়া সহসা ড্রইংরুম হইতে বাহির হইয়া গেলেন।
মিঃ স্যানিয়েলের মুখে মৃদু হাসি ফুটিয়া উঠিল। কিন্তু পুলিস-সাহেব অতিমাত্রায় বিস্মিত হইয়া কহিলেন, “ব্যাপার কি, মিঃ স্যানিয়েল ? মিঃ সোম গেলেন কোথায়?”
সরোজেরও বিস্ময়ের অন্ত ছিল না। সে কহিল, “আপনারা অপেক্ষা করুন—আমি দেখছি।” A.
মিঃ স্যানিয়েল বাধা দিয়া কহিলেন, “না, না, আপন অস্থির হবেননাসরোজবাৰু। আপনার পিতা এখনি ফিরে আসবেন।” వ
অতিমাত্রায় আশ্চর্য হইলেন। কারণ মিঃ সোমকে তখন বিশেষভাবে উৎকণ্ঠিত ও উদ্বেগপূর্ণ বলিয়া প্রতীয়মান হইতেছিল। তিনি প্রবেশ করিয়াই কহিলেন, “আপনি এই ছিন্ন টুকরোগুলি কোথায় পেলেন, মিঃ স্যানিয়েল ?”
“অবাস্তর প্রশ্ন, মিঃ সোম!” মিঃ স্যানিয়েল কহিলেন, “কিন্তু আপনি যে অরিজিনাল দলিল হারান নি, তা’আমি পূর্বেই অনুমান করেছিলাম, এখন নিঃসন্দেহ হলাম। আচ্ছ এখন বলুন তো, আপনি এই সাঙ্কেতিক দলিলখানার পাঠোদ্ধার করতে পেরেছেন কি-না?”
মিঃ সোম কহিলেন, “না, পারিনি।” মিঃ স্যানিয়েল চিন্তিত স্বরে কহিলেন, “পারেন নি ? তবে তো বিপদের কথা দেখছি। আচ্ছা, এখন বলুন, এই দলিলখানা কতদিন হ’ল আপনার কাছে আছে?” •
r

